
Sera

Stezs s’el bi sulegl surura —
E stulius siu aur glischont.
Tras la tgeuadad ramura
Da contin il flum spimont.

Stezs s’el di cun sia stenta.
L’ei vargaus. — Profund ruaus
Dapertut! — Splendur rienta
Va bufate sur érs e praus.

Baus e feins e flurs cupidan.
Ils utschals fan uss firau

E surian. Glischs s’ envidan
Leu el firmament bi blau,

Er mia veta cun furtina
Varga di per di sco a fugend. —
En Tia tarlischur divina,
Diu, enzuglia miu davos mument!

Sora Amalia Wieland, Mustér



O notq!

O notg, co ti eis stgira!
Jeu vesel nuot dil mund
ch’ en stgirentada plira

sentend in mal profund.

Il stgir ei grevs e siara
miu cor ch’ enquer’ il di.
Jeu parel sco en bara

serraus en stgir vaschi.

Sche vus, o caras steilas,
sclaresses buc leusi

sco tschiens milliuns candeilas,
1oi sa, sch’ei mass ensi??

Sur Gion Batt. Sialm

Egl jester

Mon lontan per vias jastras
a suffrend el cor in mal,
Cheu! in zenn de tarda sera

cloma tras la tgeua val.

Ed jeu stun tedlond mureri,
sepusond sil fest in paus.
Po resuna, po resuna,
zenn che das a tuts ruaus,

endurmentas tut la tiara

e cun ella mal e bien!
Cu, zennet, gie cu durmentas

er’miu cor en dultscha sien? —

Sur Gion Batt. Sialm



“HISSIN

e

Christus/

Bein biars sil mund che san quei strusch,
che sur la mar, sur cuolms e vals

va ina consolonta vusch :

, vegni tier mei, vegni, mortals,

Jeu sundel Christus vid la crusch

e gidel orda tut ils mals!*

Sur G, B. Sialm

